PAASISSUTISSIISSUT NAKORSAATIT PUUANNUT ILANNGUSSAQ

Strepsilit honningimik citronimillu akullit milluagassat
2,4-diklorbenzylalkohol 1,2 mg/amylmetakresol 0,6 mg

Paasissutissiissut una pingaarutilinnik imalik peqqissaartumik atuaruk.

Nakorsaatit paasissutissiissummi nassuiaatit, nakorsap nakorsaatilerisulluunniit innersuussutaat maleqqissaarlugit atussavatit.

o Paasissutissiissut kingorna atorfissagartilersinnaagakku togqussavat.

¢ Allanik apeqqutissaqaruit nakorsaatilerisoq aperiuk

¢ Kingunerluuteqalissaguit matumaniluunniit allassimanngitsumik kingunerluuteqalissaguit nakorsaq
nakorsaatilerisorluunniit attavigiuk. Imm. 4 takuuk.

o  Ullualuit ingerlaneranni iluaqutaanngippata ajorneruleruilluunniit nakorsamut attaveqarit

Paasissutissap imai:
1. Sunniutaat atorneqarfissaallu

2. Atulersinnagit ilisimasassat
3. Atorneqarnissaat

4.  Kingunerluutit

5. Sumiitinnissaat

6.

Poortat imartussusaat paasissutissallu allat
Paasissutissiissut nutarterlaaq nittartakkami www.indlaegsseddel.dk nassaassaavog.

1. Sunniutaat atorneqarfissaallu
Strepsilit honningimik citronimillu akullit milluagassat tappiorannartunut bakteerissanut toqoraataapput toqqusaarlunnermilu
inersimasununut meeqqanullu arfinillit sinnerlugit ukiulinnut atorneqartarlutik.

Nakorsap allamut iluaqutissatut innersuuppagit tamatigut nakorsap innersuussutaa maleruassavat.
Ajorneruleruit pitsaanerulinngikkuilluunniit nakorsaq attavigiuk.

2. Strepsilit honningimik citronimillu akullit atulersinnagit ilisimasassat
Strepsilit honningimik citronimillu akullit milluagassat atussanngilatit:
¢ Diklorbenzylalkohol aamma/imal. amylmetakresol akuisaluunniit (imm. 6-imi taaneqartut) arlaat saperukku

Mianersoqqussutit
Strepsilit honningimik citronimillu akullit atulersinnagit nakorsaq nakorsaatilerisorluunniit attavigiuk:
o Fructose-mik sapigagarnermik kingornutakkamik nappaateqaruit, glucose/galactose saperukku sucraseisomaltase-
millu amigaateqaruit.
o Sukkornermik nappaateqaruit ( Strepsil honningimik citronimillu akulik milluagassaq ataaseq 1,0 g. glucosemik
saccharosemillu 1,5g-imik akoqarpoq).

Saniatigut nakorsaatitukkat allat
Nakorsaatinik allanik atuiguit tamatigut nakorsamut nakorsaatilerisumulluunniit oqaatigisakkit.

Naartunermi milutitsinermilu
Naartuguit milutitsiguilluunniit, naartusoriguit naartussamaaruilluunniit nakorsaat atornialersinnagu nakorsaq
nakorsaatilerisorluunniit siunersioruk.


http://www.indlaegsseddel.dk/

Naartunermi

Strepsilit honningimik citronimillu akullit atorsinnaavatit. Nakorsaatini allanisulli naartunermi nakorsaatip tamatuma atornissaa
mianersuunneqassaaq pisariagarpallu siunnersortilluni.

Strepsilit honningimik citronimillu akullit naartusunit atorneqarnerannut atatillugu paasissutissaganngilaq
paasissutissalluunniit annikitsuinnaallutik.

Milutsitsinermi

Strepsilit honningimik citronimillu akullit atorsinnaavatit. 2,4-dichlorbenzylalkohol, amylmetakresol imal. taakku
arrorneri anaanap immuanut akuliuttarnersut ilisimaneqanngilag. Inoorlaanut/naalungiarsunnut
ajoqusiisinnaannginnerat qulakkeerneqarsinnaanngilag.

Naartusinnaaneq
Strepsilit honningimik citronimillu akullit naartusinnaanermut sunniuteqarsinnaaneranut paasissutissanik
pissarsiassaganngilaq

Angallannermi suliffimmilu isumannaallisaaneq
Strepsilit honningimik citronimillu akullit angallattunut akuunermut suliffimmilu isumannaatsumik sulinissamut
sunniuteqanngillat.

Strepsilit honningimik citronimillu akullit glucose-mik saccharose-millu mianersoqqussutaasarialimmik akoqarput
Sukkut ilaannik sapigagarninnik nakorsap ilisimatissimappatit, nakorsaammik atuilersinnak nakorsaq attavigiuk.
Strepsilit honningimik citronimillu akullit sivisuumik atorlugit kigutiluutaalersinnaapput.

Nakorsap matumani innersuussummit allaasumut atugassiissutigisimasinnaavai allatullu
annertussusilersinnaallugit. Nakorsap innersuussutaa annertussusissatullu aallagartaliussaa tamatigut maleruassavat.

3. Atorneqarnissaat
Nakorsap nakorsaatilerisulluunniit innersuussutaa tamatigut maleruassavat. Nalornissuteqaruit nakorsaq
nakorsaatilerisorluunniit aperiuk.

Annertussusiliisarneq nalinginnaasoq

Inersimasut meeqqallu arfinillit sinnerlugit ukiullit: Milluagassaq ataaseq nal. ak. marluk pingasulluunniit qaangiunnerini
Meeqgat arfinillit aqqanillillu akornanni ukiullit: inersimasumit nakkutigineqartumik atuisinnaapput

Meeqgat arfinillit inorlugit ukiullit: nakorsaatip ilusaa pissutigalugu meeqqanit arfinillit inorlugit ukiulinnit
atorneqartariaganngillat.

Qarnup iluani atugassiat. Strepsilit honningimik citronimillu akullit ganermi kigaatsumik aatsikkiartuaarneqassapput.

Annertussusiliisarneq nalinginnaasoq

Inersimasut:

Milluagassaq ataaseq nal. ak. marluk pingasulluunniit allortarlugit. Nal. ak. 24-it ingerlaneranni milluagassat agqaneq marluk
sinnissanngilatit. Annertussusiliussaq annikinnerpaaq sapinngisamik sivikinnerpaamik atorneqartariagarpoq.

Meeqqanut atorneqarnissaat

Arfinillit sinnerlugit ukiullit:
Inersimasutut.

Meeqgganut arfinillit agganillillu akornanni ukiulinnut:
Nakorsaat inersimasunit nakkutigineqarluni atortariagarpoq.

Meeqgqganut arfinillit inorlugit ukiulinnut:
Nakorsaat meeqqanut arfinillit inorlugit ukiulinnut atorneqartariaganngilag.

Nakorsaatip ilusaa pissutigalugu meeqqanut arfinillit inorlugit ukiulinnut atorneqartariaganngilag.



Utoggaat:
Atuinissamut innersuussutip annertussusaa allanngortittariaganngilag.

Ingasaassisimaguit:

Strepsilit honningimik citronimillu akullit paasissutisiissummi matumani innersuussutaasumit nakorsalluunniit
innersuussutaanit annertunerusumik atuisimaguit (kajumiikkuillu) nakorsaq, ajoqusersimasunut nakorsiartarfik
nakorsaatilerisorluunniit attavigiuk. Naarlulersinnaavutit.

Puigorsimagukku:
Puigukkat ilanngullugu marloriaammik atuissanngilatit.

4. Kingunerluutit

Strepsilit nakorsaatitut allatulli kingunerluutegarput inuilli tamarmik kingunerluuteqartitsisanngillat.
Kingunerluutit nalinginnaanerpaat sapigaqarnermut qisuariaataapput. Sivisuumik atuinikkut ameraasaq
ippinnarsisinnaavoq/aappillersinnaavoq. Sivisuumittaaq atuinermi kigutit putusinnaapput.

Qaqutigoortut:

Atuisut 10.000-iuppata ataatsip qulillu akornanniittunit misigineqgartartut:
Sapigaqarnermut qisuariaatit, garnup iluata iggissalluunniit kakikkaalulernera qasillerneraluunniit imal. garnup
iggissalluunniit pullalernerat. Ogaq annernarsisinnaavoq. Qanikkut ippiorneq/iluaalliorneq, togqusaakkut ippiorneq
garngullu malussarsinnaassusaata akornuteqalersarnera. Aniornininneq.

Qaqutigoorluinnartut:

Atuisut 10.000-iuppata ataatsip inortunit misigineqartartut
¢ meriannguneq sitsoqinneq/iggissap gasillernera

Akulikissusaat ilisimaneqanngitsut (paasissutissat pisssarsiarineqarsinnaasut tunngavigalugit naliliivigineqarsinnaanngitsut)
e nasserineq

Kingunerluutit akulikissusaat, suunerat qanorlu sakkortutiginerat, meeqqanut arfinillit sinnerlugit ukiulinnuttaaq atuunnissaat
naatsorsuutigineqarpog.

Kingunerluutinik nalunaaruteqarneq

Matumani taaneqanngitsut ilanngullugit kingunerluuteqalissaguit, nakorsag, peqqissaasoq nakorsaatilerisorluunniit
oqaloqatigisariagarpat.

[llit ilaquttatilluunniit kingunerluutit pillugit toqqaannartumik uunga nalunaarsinnaavusi:

Legemiddelstyrelsen

Axel Heides Gade 1

2300 Kgbenhavn S

Nittartagaq: www.meldenbivirkning.dk
E-mail: dkma@dkma.dk.

Kingunerluutinik nalunaaruteqarnikkut nakorsaatip isumannaassusaanut paasissutissanik
annertunerusunik pissarsinissamut ikiuutissaatit.

5. Sumiitinnissaat
Meeqgat inorsillugit inissinnegassapput.
Strepsilit honningimik citronimillu akullit puuiniitiinnartakkit.
Atorneqarfissaannut killiliussaq puuani EXP kingorna allassimasoq qaangerneqassanngilag.


http://www.meldenbivirkning.dk/
mailto:dkma@dkma.dk

Nakorsaatitukkavit sinnerisa ganoq pinissaat pillugu nakorsaatilerisoq aperiuk. Avatangiisit illersorniarlugit nakorsaatit
sinnerinik kuuffimmut, anartarfimmut eqqaavimmulluunniit igitseqinak.

6. Poortat imartussusaat paasissutissallu allat
Strepsilit milluagassat honningimik citronimillu akullit akui:
* Nakorsaatitai: Diklorbenzylalkohol, amylmetakresol.
*  Akui allat: Saccharose imerpalasog, glucose imerpalasoq, honning, vinsyre (E 334), citronolie (terpen-
eqanngitsoq), pebermynteolie.

Isikkui poortallu imartussusaat

Strepsilit honningimik citronimillu akullit milluagassaapput ammalortut akimut ersitsut illugiinnik S-imik naginnillit.
Strepsilit honningimik citronimillu akullit milluagassat naqgillugit anillatsittakkanut 24-iniit 36-inut amerlassusilinngorlugit
sullulimmullu qulinik imalimmut poortugaapput.

Annertussutsilli tamakkerlutik pissarsiassaanersut apeqqutaassaagq.

Nioquteqarnissamut akuersissutilik tunisassiortorlu
Niogqutegarnissamut akuersissutilik:

Reckitt Benckiser Healthcare International Limited
103-105 Bath Road

Slogh Berkshire SL 1 3UH

England

Sinniisutut aallartitaqarfik
Reckitt Benckiser Healthcare (Scandinavia) A/S
Vandtarnsvaj 83A 2860 Sgborg Oqarasuaat 44449701

Tunisassiortoq

Reckitt Benckiser Healthcare International Limited
Thane Road

Nottingham

NG90 2DB

England

Paasissutissiissut kingullermik nutarterneqarpoq maajip ulluisa 24-anni 2016



